10. Gagnavinnsla og tölfræði – unnið af Hildi Guðjónsdóttur
Gefðu dæmi um a.m.k fimm myndrit sem nota má til að setja fram og greina gögn.

Töflur og myndir eru 

· Eru hluti af lýsandi tölfræði

· Eru mikilvægar í tölfræði

· Hjálpa okkur að setja fram upplýsingar á skipulagðan hátt

· Ef notaðar rétt hjálpa þær okkur að draga fram aðalatriði

· Við ættum alltaf að byrja á að búa til myndir og töflur áður en við vinnum frekar með gögnin

Ég tek fyrir Tíðnitöflur, Skífurit, Súlurit, Stöplarit, Punktarit og Laufrit 
Tíðnitöflur:

Fyrsta skrefið í úrvinnslu gagna er einföld lýsing á niðurstöðum okkar.  Til þess notum við lýsandi tölfræði (descriptive statistics).

Alls kyns myndir og töflur gegna lykilhlutverki í lýsandi tölfræði, allt frá einföldum tíðnitöflum upp í flóknar myndir sem sýna tengsl margra breyta.  Það er þó einkum á síðustu áratugum sem myndræn framsetning gagna hefur fengið þann virðingarsess sem margir telja að henni beri í tölfræði og farið er að tala um gagnakönnun (exploratory data analysis) sem sjálfstætt viðfangsefni innan hennar.

Tíðni er eitt það fyrsta sem við viljum skoða.  T.d. frá hversu mörgum við höfum safnað upplýsingum og hvernig svörin dreifast.  Tökum sem dæmi einfalda könnun þar sem rætt var við 25 konur og þær spurðar um aldur, hversu marga bíla fjölskyldan ætti og hárlit þeirra.

	Nafn
	Fjöldi bíla
	Hárlitur
	Aldur

	Auður
	1
	Svart
	32

	Anna
	2
	Rautt
	33

	Helga
	3
	Ljós
	45

	Sif
	1
	Ljós
	19

	Sól
	1
	Svart
	27

	Svanhildur
	2
	Brúnt
	38

	Agnes
	6
	Brúnt
	53

	Jóhanna
	3
	Brúnt
	55

	Guðrún
	2
	Rautt
	65

	Stella
	0
	Ljós
	70

	Þóra
	1
	Brúnt
	39

	Inga
	0
	Rautt
	35

	Ásbjörg
	0
	Svart
	25

	Hrafnhildur
	1
	Svart
	27

	Freyja
	2
	Ljós
	44

	Þórdís
	3
	Ljós
	42

	Eva
	4
	Brúnt
	48

	Sigrún
	2
	Brúnt
	511

	Erna
	2
	Ljós
	60

	Edda
	1
	Rautt
	62

	Ebba
	1
	Brúnt
	59

	Svandís
	4
	Brúnt
	58

	Harpa
	2
	Brúnt
	53

	Sjöfn
	2
	Ljós
	51

	Hera
	2
	Brúnt
	47


 

Við getum horft á þessa töflu og velt niðurstöðunum fyrir okkur.  En hvað ef spurt yrði hver væri nú algengasti hárliturinn?  Hvað þurfum við að gera til að svara því?  Þá þarf að telja hversu margar konur eru með ljósan hárlit, hversu margar með brúnan hárlit og svo framvegis.  Þegar því er lokið er svo frekar einfalt að búa til tíðnitöflu eins og sést hér fyrir neðan. 

	 
	Tíðni
	%

	Ljós
	7
	28

	Brúnt
	10
	40

	Rautt
	4
	16

	Svart
	4
	16

	Samtals
	25
	100


 Á töflunni sést að 7 konur eru með ljósan hárlit, 10 konur með brúnan, 4 með svartan og sami fjöldi með rauðan.  Samtals eru þetta upplýsingar frá 25 konum.  Fyrir utan tíðnina sést einnig í þessari töflu hversu mörg % eru með hvern hárlit.  T.d eru 16% með rautt hár.  Til að reikna það út tökum við fjölda kvenna með rautt hár og deilum í þá tölu með heildarfjöldanum (4/25 = 0,16 → 16%).

 Hægt væri að búa til sambærilega töflu fyrir aldur, en við skulum prófa að hafa hana ögn flóknari og bæta við dálki sem heitir safntíðni.

	Aldur
	Tíðni
	Aldur
	Safntíðni

	19
	1
	4
	4

	25
	1
	4
	8

	27
	2
	8
	16

	32
	1
	4
	20

	33
	1
	4
	24

	35
	1
	4
	28

	38
	1
	4
	32

	39
	1
	4
	36

	42
	1
	4
	40

	44
	1
	4
	44

	45
	1
	4
	48

	47
	1
	4
	52

	48
	1
	4
	56

	51
	1
	4
	60

	53
	2
	8
	68

	55
	1
	4
	72

	58
	1
	4
	76

	59
	1
	4
	80

	60
	1
	4
	84

	62
	1
	4
	88

	65
	1
	4
	92

	70
	1
	4
	96

	71
	1
	4
	100


Í fremsta dálki töflunnar sjáum við breytuna aldur.  Við sjáum að yngsta konan er 19 ára, næsta kona í aldri er 25 ára, síðan koma tvær konur sem eru 27 ára o.s.frv.  Ef við skoðum safntíðnina sjáum við að hún er 4 fyrir fyrstu línuna sem þýðir að 4% þátttakenda eru 19 ára eða yngri.  Safntíðnin er 8 fyrir næstu línu sem þýðir að 8% þátttakenda eru 25 ára eða yngri, og ef við finnum 51 árs í töflunni sjáum við að 60% þátttakenda eru 51 árs eða yngri.  Ef við förum síðan í neðstu línuna sjáum við töluna 71.  Það segir okkur að elsta konan í könnuninni er 71 árs og safntíðnin þar er 100.  M.ö.o. þýðir það að 100% þátttakenda eru 71 árs eða yngri. 

Skífurit:

Allskyns myndir geta hjálpað okkur til að setja fram upplýsingar.  Ef skulum taka einfalt dæmi um hárlit 25 kvenna sem tóku þátt í rannsókn sem við gerðum.  Niðurstöður voru eftirfarandi:

                                    7 konur voru með ljóst hár

                                   10 konur voru með brúnt hár

                                    4 konur voru með rautt hár

                                    4 konur voru með svart hár

Fyrst skulum við velta fyrir okkur breytunni hárlit.  Þetta er breyta sem er mæld á nafnkvarða (hún er flokkur en ekki talnagildi).  Þegar breyta er mæld á nafnkvarða er tilvalið að nota skífurit til birta niðurstöður.  Niðurstöðurnar eru þá settar fram sem hlutfall af köku eða skífu.  Kakan/skífan öll er 100% og er henni skipt niður í misstórar sneiðar eftir því hversu margir lenda á hverju gildi breytunnar.  Hér er breytan hárlitur og algengasta gildið er brúnnlitur eins og sjá má á mynd 1.  Græna svæðið þar stendur fyrir brúna litinn og er stærst.  Oft getur verið til bóta að birta hlutfall í hverjum flokki breytunnar eins og gert er á mynd 2.  Mynd 2 hefur einnig verið snyrt til þannig að litirnir í henni endurspegla þann hárlit sem þeir standa fyrir.  Slíkt getur auðveldað fólki að lesa út úr myndinni.

Gott er að muna að skífurit á að nota þegar við erum með breytu sem mæld er á nafnkvarða.  Við skulum einnig athuga að það eru takmörk fyrir því hversu marga flokka við getum haft í hverju skífuriti.

Súlurit:

Súlurit notum við fyrir breytur sem eru mældar á nafnkvarða (þetta er viðmið en stundum er þetta einnig notað fyrir breytur sem eru mældar á rað- eða jafnbilakvarða).  Tilgangurinn með því að setja fram súlurit er að sýna tíðni.  Ef við höldum áfram með dæmið um hárlitinn skoðum við gögnin sem við vorum komin með.

Niðurstöður voru:

                                   7 konur með ljóst hár

                                    10 konur með brúnt hár

                                    4 konur með rautt hár

                                    4 konur með svart hár 

Súlurit með þessum niðurstöðum má sjá á myndum 3 og 4.  Á mynd 3 sjáum við fjöldann á y-ásnum (lóðrétta ásnum), en á x-ásnum (lárétta ásnum) sjáum við gildið á nafnbreytunni sem verðið er að vinna með.  Því hærri sem hver súla er því fleiri falla undir það gildi sem hún sýnir.  Mynd 4 sýnir sömu niðurstöður nema hvað þar eru notaðar prósentur (%) en ekki fjöldi í hverjum flokki.  Það fer eftir því hver er tilgangurinn er með myndinni hvora útgáfuna er betra að nota.

Mynd 3

Mynd 4


Ef við skoðum myndirnar örlítið betur sjáum við að það virðist vera eins og munurinn á fjölda kvenna með hvern hárlit sé meiri á mynd 3 en mynd 4.  Það er ákveðinn galli á mynd 3.  Hann er sá að lóðrétti ásinn byrjar ekki á 0 heldur 3.  Þetta getur verið villandi og er jafnvel stundum notað til að gefa ranga mynd af þeim upplýsingum sem verið er að setja fram.  Það er oftast best að láta lóðrétta ásinn byrja á 0.

Það eru einnig ótal aðrir möguleikar þegar setja á upp súlurit.  Sem dæmi má nefna ef við erum með fleiri en tvær breytur sem við viljum skoða.  Segjum sem svo að einnig hafi verið safnað upplýsingum um hárlit 25 karla og við höfum áhuga á að bera saman hárlit þeirra og kvennanna.  Slíkan samanburð mætti setja fram eins og gert er á mynd 5.  Þar sést að hlutfallslega jafnmargir karlar og konur eru með ljóst hár, fleiri karlar eru með brúnt hár en fleiri konur með rautt og svart hár.  Einnig er möguleiki að setja þetta fram eins og gert er á mynd 6, en þar er ein súla fyrir hvern lit.  Súlunni er svo skipt eftir kynjum, þannig að ef hlutfallslega fleiri konur en karlar eru með einhvern ákveðinn hárlit er stærra svæði á súlunni í lit kvennanna en karlanna.

Mynd 5

Mynd 6


Í hverju tilfelli þarf að vega og meta hvor útgáfan er betri.  Ef áherslan er á samanburð milli karla og kvenna væri mynd 5 betri, en ef áherslan væri fyrst og fremst á að bera saman fjölda fólks með hvern hárlit en skipting milli karla og kvenna væru aukaupplýsingar væri mynd 6 betri.

Stöplarit: 

Stöplarit eru svipuð súluritum nema hvað ekki er bil á milli súlnanna/stöplanna.  Stöplarit eru notuð þegar við erum með breytu sem mæld er á jafnbila- eða hlutfallskvarða.  Dæmi um stöplarit má sjá á mynd 7.  Á henni sjáum við fjölda bíla á lárétta ásum.  Þarna er ákveðin röð sem verður að halda sér.  Fyrst þarf að koma stöpull fyrir þá sem eiga enga bíla, næst fyrir þá sem eiga einn bíl o.s.frv.  Ef við berum þetta svo saman við myndirnar á undan sem sýndu hárlit þá var það í raun sama hvaða hárlit við hefðum byrjað á.  Það skiptir í raun ekki máli hvort fyrsta súlan sýnir þá sem eru ljóshærðir eða þá sem eru t.d. svarthærðir.  Röð súlnanna er ákveðin af rannsakanda en er ekki innbyggð í breytuna sem er á lárétta kvarðanum, enda sýna gildi þeirrar breytu bara flokka en ekki ákveðna röð.

Punktarit 

Punktarit eru notuð til að sýna tengsl á milli tveggja breyta.  Tökum sem dæmi ef við erum með upplýsingar um árangur 30 nemenda í íslensku og stærðfræði.  Við viljum kanna hvort þeir sem eru góðir í íslensku séu líka góðir í stærðfræði og öfugt.  Þá er ekki verið að segja að nemendurnir þurfi að vera með nákvæmlega sömu einkunn í báðum fögum heldur að það sé tilhneiging til að vera með svipaðan árangur í báðum greinum.

Mynd 8 sýnir punktarit fyrir árangur í stærðfræði og íslensku fyrir 30 nemendur.  Hver punktur á línuritinu stendur fyrir einn eða fleiri nemendur (ef fleiri en einn nemandi er með nákvæmlega sömu einkunn falla punktar þeirra á sama stað á myndinni).  Við getum lesið einkunn hvers nemanda í stærðfræði af lárétta ásnum en árangur í íslensku af lóðrétta ásnum.  Númer nokkurra nemenda hafa verið sett inn við viðeigandi punkta.  Ef við skoðum t.d. nemanda númer 14 sjáum við að hann er með 2 í stærðfræði en 3 í íslensku.  Nemandi númer er með 9,5 í íslensku en 9 í stærðfræði.  Við sjáum að flestir nemendur fylgja því mynstri að ef þeir eru góðir í einni grein eru þeir líka góðir í hinni greininni og öfugt.  Það eru sterk tengsl á milli árangurs í greinunum.  Þó er einn nemandi númer 11 sem sker sig úr, en hann er með 8 í stærðfræði á meðan hann er einungis með 4 í íslensku.  Þessi nemandi er einfari (outlier), þ.e. hann fylgir ekki sama mynstri og aðrir nemendur.  Það er oft mikilvægt að finna einfara bæði vegna þess að þeirra niðurstaða getur verið áhugaverð í sjálfu sér og einnig vegna þess að einfarar hafa áhrif á ýmsa tölfræðistuðla sem við reiknum og geta því skekkt niðurstöður.

Mynd 8
Laufrit (stem and leaf)

Laufrit er ákveðin leið til að birta tíðni.  Mynd 9 sýnir laufrit fyrir einkunnir í íslensku.  Ef við skoðum þessa mynd vel sjáum við fyrst dálk sem er litaður gulur.  Sá dálkur sýnir tíðni eða fjölda nemenda á hverju bili.  Þar fyrir aftan kemur dálkur sem litaður er grænn, en hann sýnir stofninn í laufritinu sem í þessu tilfelli er einkunn.  Ef við lítum á fyrstu línuna sjáum við töluna 3.  Þetta eru einkunnir sem eru 3,0 eða 3,5.  Tíðnin fyrir framan er 1 sem þýðir að einn nemandi er á þessu bili.  Í næstu línu er tíðnin 2 en það þýðir að tveir nemendur eru á þessu bili sem er einkunnir 4,0 eða 4,5.  Fyrir aftan grænu tölurnar koma laufin sem eru annað hvort 0 eða 5.  Það er vegna þess að einkunnir eru gefnar í heilum og hálfum og enda því á 0 eða 5.  Í fyrstu línunni er laufið 0, en það þýðir að einn nemandi er á þessu bili og hann er með einkunnina 3,0 (tíðnin er einn og stofninn 3).  Í næstu línu eru tvö lauf: 00, en það þýðir að tveir nemendur eru á þessu bili og eru báðir með 4,0.

	 Tíðni   Stofn & lauf
 
     1        3 .  0
     2        4 .  00
     1        5 .  5
     9        6 .  000005555
     9        7 .  000000555
     5        8 .  00055
     3        9 .  005
 


Mynd 9
Ef við snúum mynd 9 á hlið sjáum við að laufin myndar nokkurs konar stöplarit.  Munurinn á stöplariti og laufriti er hins vegar sá að í laufriti má lesa nákvæmlega hverja tölu fyrir sig en í stöplaritinu eru stöplar sem ná yfir ákveðin bil en sýna ekki nákvæmar tölur.
Tökum annað dæmi.  Við gefum okkur að við höfum tekið gert rannsókn sem náði til 25 kvenna á aldrinum 19 til 71 árs.  Aldurskipting var þessi:

	ein kona er
	19

	ein kona er
	25

	tvær konur eru
	27

	ein kona er
	32

	ein kona er
	33

	ein kona er
	35

	ein kona er
	38

	ein kona er
	39

	ein kona er
	42

	ein kona er
	44

	ein kona er
	45

	ein kona er
	47

	ein kona er
	48

	ein kona er
	51

	tvær konur eru
	53

	ein kona er
	55

	ein kona er
	58

	ein kona er
	59

	ein kona er
	60

	ein kona er
	62

	ein kona er
	65

	ein kona er
	70

	ein kona er
	71


 
Hægt væri að setja þessar upplýsingar fram í stöplariti sem liti þá einhvern veginn svona út:

Mynd 10

Ef við skoðum mynd 10 sjáum við að ein kona er í stöplinum sem hefur miðpunktinn 20.  Við vitum samt ekki nákvæmlega út frá þessari mynd hvað hún er gömul.  Í næsta stöpli eru svo fimm konur á aldrinum 25 til 34 ára en við vitum ekki nákvæmlega hversu gamlar þær eru.

Hvernig liti þá laufrit með þessum upplýsingum út?  Fyrst þurfum við að gera okkur grein fyrir því hver stofninn væri.  Í þessu tilfelli væri líklega eðlilegast að það væri hver tugur.  Yngsta konan er 19 ára þannig að lægsti tugur sem við erum með er 1.  Elsta konan er 71 árs þannig að hæsti tugurinn er 7.

Við skulum byrja á konunni sem er 19 ára.  Stofninn er 1 og laufið er einingin eða 9.  Næst í röðinni er kona sem er 25 ára.  Stofninn er þá 2 en laufið 5.  Síðan koma tvær konur sem eru 27 ára þær eru með stofn 2 og lauf 7 og fara því í sömu línu og konan sem er 25 ára.

	Fjöldi
	Stofn
	lauf

	 
	1
	9

	 
	2
	5 7 7 

	 
	 
	 


 

Fullbúið er laufritið svo eins og sést á mynd 11.

   Tíðni    Stofn og lauf
	     1        1 .  9
     3        2 .  577
     5        3 .  23589
     5        4 .  24578
     6        5 .  133589
     3        6 .  025
     2        7 .  01


Mynd 11 
Kosturinn við mynd 11 umfram mynd 10 er að í getum við séð nákvæmlega hvað konurnar eru gamlar en ekki bara á hvaða bili þær eru.
Hvað ber helst að hafa í huga þegar valin er flokkun gagnasafns?
Við þurfum að skoða þau gögn og þær upplýsingar sem við erum með og finna út á hvaða hátt við getum sett upplýsingarnar fram – þannig að það verði auðvelt og skýrt að lesa úr þeim. Þá þurfum við að skoða upplýsingarnar t.d. talnastærðir sem við erum með í höndunum og finna út hvaða myndrit fellur best að þeim.

Við flokkun gagna þarf að hafa í huga að velja heppilega billengd og hafa bilin jafnstór.

Gerð er könnun á heimavinnu 250 nemenda á unglingastigi í Múlaskóla. Fram kemur að tími til heimavinnu á viku er allt frá því að vera enginn og upp í 12 klukkustundir á viku.

· Hvaða hugtök væri hægt að nota til að lýsa gagnasafni eins og því sem fengist út úr þessari könnun?
Heildarfjöldi nemenda 250

Fjöldi klst. á viku ?

Tíðni

Miðgildi

Meðaltal

Tíðasta gildi 12

Lægsta gildi 0

Hæsta gildi

o.fl.

· Settu fram hugmynd að greiningu og úrvinnslu gagnanna.
Finna út hve margir lærðu í 0 klst. á viku, hve margir lærðu í 1 klst. á viku, hve margir lærðu í 2 klst. á viku, hve margir lærðu í 3 klst. á viku o.s.frv. Síðan myndi ég setja upp súlurit eða stöpplarit sem sýndi hve margir nemendur lærðu x margar klst. á viku. Þá myndi ég setja fjölda nemenda á lóðrétta ásinn en fjölda klst. á lágrétta ásinn. Ég myndi þá hafa fjölda nemenda frá 0 og upp í c.a. 50 – af því að fjöldinn dreifist skv. svörunum. Klst. myndi ég bara hafa frá 0 og upp í 12. Eða með sama hætti og svarmöguleikarnir á könnuninni voru t.d. 0-1 klst, 1-2 kls. eða 0-2 klst. 2-4 klst. o.s.frv. Á þennan hátt er hægt að lesa út niðurstöðunum á aðgengilegan og skýran hátt.

Einnig væri hugsanlega gott að nota laufrit í þessu tilfelli.

· Hvað ber helst að hafa í huga við val á verkefni sem þessu?
Við þurfum að horfa vel á heildarfjöldann sem við erum að vinna með. Í þessu tilfelli eru það allir nemendur á unglingastigi í Múlaskóla eða um 250 nemendur. Þá þurfum við að kanna hvort að allir hafi tekið þátt í könnuninni og ef ekki þá hve margir tóku þátt. Við verðum að setja könnunina upp á skýran hátt þannig að allir skilji hvað þeim er ætlað að gera og svari samviskusamlega. Þá væri gott að setja spurninguna í formi krossaprófs – þar sem svarið ætti ekki að fara á milli mála. Síðan er mikilvægt að hafa það í huga að hugsanlega hafa ekki allir svarað könnuninni samviskusamlega og því geta niðurstöður ekki endilega verið 100% réttar.

· Hvaða þætti ætti að taka til námsmats í verkefninu?

Ef við leggjum svona verkefni fyrir nemendur þá þurfum við að leggja áherslu á mikilvægi þess að vera nákvæmur og vandvirkur. Við gætum metið útreikninga, aðferðir og lausnir. Síðan getum við metið val nemenda á myndritum, útskýringar þeirra, myndritin sjálf, nákvæmni og vandvirkni, frágang og útlit. Er auðvelt að lesa úr niðurstöðunum og skilja hvað liggur að baki þeirra?

Hvaða tilgang hefur það fyrir nemendur að þjálfast í greiningu gagna og myndrænni framsetningu þeirra?
Mikilvægt er að nemendur ræði um líkur og líkindi, því tölfræðilegar upplýsingar eru stór hluti af lífi okkar allra. Börnin þurfa strax að þekkja og skilja hvernig þess konar upplýsingar eru fengnar og unnar. Með því að þekkja tölfræðihugtökin læra nemendur að draga ályktanir og vinna á gagnrýninn hátt og yfirfæra þekkingu til notkunar í daglegu lífi. Tölfræði og líkindareikningur eru líklega þær greinar í stærðfræði sem koma hvað oftast fyrir í daglegu lífi. Alltaf eykst notkun tölulegra upplýsinga og gerð er krafa um að fólk geti lesið út úr myndrænni framsetningu gagna sem fram koma í fjölmiðlum og dagblöðum.  Nemendur þurfa að sjá tilgang í tölfræði og líkindareikningi sem er stór hluti af stærðfræðinni.
Dæmi 2:

Taflan sýnir fjölda starfandi fólks á Íslandi á tímabilinu 1996 – 2002.  Flokkað er eftir aldri og kyni.

Hvaða myndræna framsetning telur þú að henti best til að lýsa þessum gögnum? Rökstyddu val þitt. 
Ég myndi velja að nota stöplarit, þannig að ég myndi nota tvo liti, rauðan fyrir konur og bláan fyrir karla, síðan myndi ég hafa stöplana þétt saman, tvo og tvo saman, sem sýna þá karla og konur saman – hlið við hlið í ákveðnum aldursflokki. Síðan myndi ég þá hafa örlítið bil á milli til næsta aldursflokks. Þetta yrðu þá 12 stöpplar, 6 bláir og 6 rauðir = aldursflokkar kvenna og karla - sem væru þá á lágrétta ásnum, en fjöldan hefði ég þá á lóðrétta ásnum og myndi byrja á 6.000 og fara upp í 24.700, líklega láta það hlaupa á þúsundum. Með þessu móti væri greinilega hægt að bera saman vinnu karla og kvenna í ákveðnum aldursflokki og einnig muninn á kynjunum almennt óháð aldri, á hvaða aldri er munurinn sem mestur, hvort kynið fer fyrr út á vinnumarkaðinn, hvort kynið hættir fyrr að vinna... os.frv.

Til að greina gögnin þarf að setja fram spurningar til að leita svara við. Gefðu dæmi um spurningar sem gagnlegt væri að leita svara við þegar unnið er úr þessu gagnasafni. 
Já það var eins og ég nefndi hér áður þá væri hægt að kanna;

· Fara kynin almennt út á vinnumarkaðinn á sama aldri?

· Af hverju eru mun færri konur á aldrinum 25-34 ára úti á vinnumarkaðnum?

· Á hvaða aldri er hlutfall karla og kvenna á vinnumarkaði hvað jafnast?

· Á hvaða aldri er hlutfallslega mestur munur á atvinnuþátttöku karla og kvenna? 

· Vinna karlmenn almennt frekar úti á vinnumarkaðnum en konur, óháð aldri?

· Af hverju skyldu karlmenn vera fleiri en konur á vinnumarkaðnum?

· Er möguleiki á því að karlmenn eða konur séu almennt fleiri eða færri í ákveðnum aldursflokki?

· Getur verið að það séu almennt færri karlmenn en konur til í aldursflokkinum 65-74 ára?

Og svona mætti lengi telja....

Karlar  Konur  Alls
79.500 68.900 148.400
16-24 ara 12400 12300 24.700
25-34 éra 17.900 15.000 32.900
35-44 ara 19.600 16.900 36.500
45-54 dra 15.800 13.900 29.700
55-64 éra 9400 8200 17.600
65-74 dra 4400 2500  6.900



